
GOUVÈNÈ CUOMO ANONSE REYALIZASYON PWOJÈ EFIKASITE ENÈJI $9.2 

MILYON DOLA NAN INIVÈSITE PURCHASE 
 

Pwojè BuildSmart NY la pral Fè Ekonomi $400,000 Dola nan Depans pou Enèji 
nan Kanpis SUNY 

 
Pou Sipòte Nòm Enèji Pwòp nan New York ak Manda pou Gen 50% Enèji 

Renouvlab vè ane 2030 
 
 

Gouvènè Andrew M. Cuomo te anonse jodi a reyalizasyon yon pwojè efikasite enèji 
$9.2 milyon nan Otorite Idwoelektrik k ap fè Inivèsite SUNY, Purchase ekonomize 
$400,000 dola nan depans enèji chak ane. Reyalizasyon Pwojè sa ap fè estrateji Vizyon 
Refòm Enèji Gouvènè a pwogrese ak Nòm Enèji Pwòp ke yo fèk pwomilge a, ki se yon 
manda enpòtan pou nasyon an pou founi 50 pousan nan elektrisite New York apati 
resous enèji renouvlab vè lane 2030. 
 
Gouvènè Cuomo te di: “Reyalizasyon pwojè enèji pwòp sa se yon pwojè kote tout 
moun genyen, k ap ede konbat chanjman klimatik, ogmante efikasite enèji epi diminye 
depans yo nan SUNY nan Purchase. Pwojè sa se yon rezilta konkrè pwojè inovan 
BuildSmart NY la, e li mennen nou a yon pa pi prè yon New York ki pi pwòp e ki pi vè, 
pou tout moun.” 
 
Mizajou yo enkli antretyen oubyen ranplasman kat tou refwadisman, enstalasyon yon 
nouvo sistèm jesyon imèb ak yon sistèm kondansè dlo anba tè. Amelyorasyon sa yo 
pral redwi emisyon gaz efè sèr danjere yo a anviwon 360 tòn pa ane—ki se ekivalan 
pou ta retire apeprè 76 machin sou wout la. 
 
Mezi sa yo, ki te mete an plas pa Otorite New York yo, te egzekite sou inisyativ 
BuildSmart NY Gouvènè Cuomo a pou reyalize yon ogmantasyon 20 pousan nan 
efikasite enèji nan etablisman eta yo vè lane 2020, e l ap sipòte Vizyon Refòm Enèji 
Gouvènè a pou konstwi yon sistèm enèji ki pwòp, ki rezistan e ki bon mache pou tout 
Moun New York. 
 
Prezidan Enèji ak Finans lan Richard Kauffman te di: “Sou lidèchip Gouvènè Cuomo 
a New York ap antame chanjman klimatik epi demontre pouvwa patenarya piblik-prive a 
pou redwi depans ak nwizans emisyon yo. Otorite Idwoelektrik New York ak inisyativ 
BuildSmart NY la se eleman enpòtan nan estrateji Vizyon Refòm Enèji ak objektif nou 
pou reponn a 50% bezwen elektritisite nan enèji renouvlab vè lane 2030.” 



 
Gil C. Quiniones, PDG Otorite Idwoelektrik New York la te di: “Pwojè sa se dènyè 
nan yon long seri mezi ekonomik sou enèji nou te travay sou yo ak kanpis SUNY nan 
tout eta a. Anpil kanpis SUNY byen avanse nan wout pou atenn objektif pwojè 
BuildSmart pou redwi itilizasyon enèji a 20 pousan vè lane 2020.” 
 
Otorite Idwolektrik New York la ap asosye ak SUNY nan 17 lòt pwojè ki deziyen pou 
elimine plis pase 10,600 tòn emisyon gaz efè sèr chak ane, ki egal ak lè yo retire 2,240 
machin sou wout la. Jiska prezan, Otorite Idwoelektrik New York la te fini plis pase 100 
pwojè efikasite enèji nan 34 kanpis Inivèsite Eta New York, ki bay yon total anviwon 
$236 milyon dola e ki abouti sou $20 milyon dola kòm ekonomi chak ane. 
 
Thomas J. Schwarz, President Inivèsite Purchase te di: “Dirabilite ak konsèvasyon 
anviwònman an se priyorite nan tout aspè nan lavi sou kanpis la. Mwen fyè ke 
Purchase, ke Princeton Review te chwazi kòm youn nan lekòl ki “pi vè” nan peyi a, 
kontinye demontre lidèchip li nan efikasite enèji.” 
 
Konsènan BuildSmart NY 
 
Lanse nan ane 2012, BuildSmart NY egzije yon ogmantasyon 20 pousan efikasite enèji 
nan bilding gouvènman eta a vè lane 2020. Inisyativ la pral ekonomize plizyè milyon 
dola nan lajan kontribyab yo epi kreye plizyè milye travay pandan l ap redwi emisyon 
gaz efè de sè yo anpil. Jiska dat, Nouyòkè yo te ekonomize plizyè dizèn milye dola nan 
depans sèvis piblik sou BuildSmart NY la.  
 
Konsènan Vizyon Refòm Enèji a 
 
Vizyon Refòm Enèji a se estrateji Gouvènè Andrew M. Cuomo pou li domine sou 
chanjman klimatik yo epi devlope ekonomi New York. Vizyon Refòm Enèji a ap konstwi 
yon sistèm enèji ki pi pwòp, pi rezistan epi pi abòdab pou tout Nouyòkè lè li favorize 
envestisman nan teknoloji enèji pwòp tankou enèji solè, enèji ewolyèn ak efikasite enèji, 
epi jenere 50% nan kantite elektrisite eta a bezwen ki soti nan enèji renouvlab apati 
lane 2030. Deja, Vizyon Refòm Enèji a te pèmèt 600% kwasans sou tout mache enèji 
solè nan tout eta a, ki te pèmèt 105,000 fanmi ki pa touche anpil lajan bese pri fakti 
elektrisite yo definitivman gras ak efikasite enèji a, epi kreye dè milye pòs travay nan 
pwodiksyon, enjenyeri, ak lòt sektè teknoloji pwòp. Vizyon Refòm Enèji a ap redwi 
emisyon gaz a efè sèr Eta New york a 40% vè lane 2030 epi atenn objektif ki sible sou 
echèl entènasyonal pou fè rediksyon emisyon gaz a efè sèr yo rive a 80% vè lane 2050. 
Si ou vle jwenn plis enfòmasyon sou Vizyon Refòm Enèji a, ansanm ak envestisman $5 
milya dola Gouvènè a nan teknoloji enèji pwòp ak nan inovasyon, tanpri vizite 
www.ny.gov/REV4NY epi swiv nou nan @Rev4NY.  

